
-------------------------------------------------------------------------------------
Հայաստանի Հանրապետության Հողային օրենսգրքի 66-րդ հոդվածի 2-րդ մասի 2-րդ պարբերությանը և <<Հողի հարկի մասին>> Հայաստանի Հանրապետության օրենքի 2-րդ հոդվածի պահանջներին համապատասխան` Հայաստանի Հանրապետության կառավարությունը ո ր ո շ ու մ   է.
1. Հայաստանի Հանրապե​տության հողային ֆոնդի՝ ըստ նպա​տակային նշանակության (կատե​գորիաների) հողերի 2012 թվականի կադաստրային գները (արժեքները) և կադաստրային զուտ եկամտի չափերը սահմանել Հայաստանի Հանրապետության կառավարության 2007 թվականի ապրիլի 19-ի <<Գյուղատնտեսական նշանակության և բնակավայրերի հողերի կադաստրային արժեքների (գների) ու կադաստրային զուտ եկամտի 2007 թվականի չափերը սահմանելու մասին>> N607-Ն որոշմամբ սահմանված չափերով:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
ՏԵՂԵԿԱՆՔ-ՀԻՄՆԱՎՈՐՈՒՄ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂԱՅԻՆ ՖՈՆԴԻ ԸՍՏ ՆՊԱՏԱԿԱՅԻՆ ՆՇԱՆԱԿՈՒԹՅԱՆ (ԿԱՏԵԳՈՐԻԱՆԵՐԻ) ՀՈՂԵՐԻ 2012 ԹՎԱԿԱՆԻ ԿԱԴԱՍՏՐԱՅԻՆ ԳՆԵՐԸ (ԱՐԺԵՔՆԵՐԸ) ԵՎ ԿԱԴԱՍՏՐԱՅԻՆ ԶՈՒՏ ԵԿԱՄՏԻ ՉԱՓԵՐԸ ՀԱՍՏԱՏԵԼՈՒ ՄԱՍԻՆ>>
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Հիմնավորում

Անհրաժեշտությունը

    Նախագծի ընդունման անհրաժեշտությունը պայմանավորված է Հայաստանի Հանրապետության Հողային օրենսգրքի 66-րդ հոդվածի 2-րդ մասի 2-րդ պարբերության, <<Հողի հարկի մասին>> Հայաստանի Հանրապետության օրենքի 2-րդ հոդվածի,  ինչպես նաև Հայաստանի Հանրապետության կառավարության 12.01.2012թ. <<Հայաստանի Հանրապետության կառավարության 2012թ. գործունեության միջոցառումների ծրագիրը և գերակա խնդիրները հաստատելու մասին>> թիվ 77-Ն որոշման N1 հավելվածով սահմանված Հայաստանի Հանրապետության կառավարության 2012 թվականի գործունեության միջոցառումների ծրագրի 109-րդ կետի պահանջներով:

Ընթացիկ իրավիճակը և խնդիրները

Նախագծի խնդիրն է հողի հարկի բազայի ձևավորման, պետության կամ համայնքային սեփականություն հանդիսացող գյուղատնտեսական և բնակավայրերի նշանակության հողերը, ինչպես նաև հողային ֆոնդի այլ նպատակային նշանակության հողերը, օտարելու (ուղղակի կամ աճուրդով վաճառելու), վարձակալության, կառուցապատման իրավունքով  տրամադրելու կամ այլ դեպքերում այդ հողերի 2012թվականի կադաստրային արժեքների (գների) և կադաստրային զուտ եկամտի չափերի սահմանումը:
Տվյալ բնագավառում իրականացվող քաղաքականությունը

Սկզբունքային փոփոխություններ չկան
Կարգավորման նպատակը և բնույթը
    Նախագծով սահմանվում են հողի հարկի բազայի ձևավորման, պետության կամ համայնքային սեփականություն հանդիսացող գյուղատնտեսական և բնակավայրերի նշանակության հողերը, ինչպես նաև հողային ֆոնդի այլ նպատակային նշանակության հողերը, օտարելու (ուղղակի կամ աճուրդով վաճառելու), վարձակալության, կառուցապատման իրավունքով  տրամադրելու կամ այլ դեպքերում այդ հողերի 2012թվականի կադաստրային արժեքների (գների) և կադաստրային զուտ եկամտի չափերը:

Նախագծի մշակման գործընթացում ներգրավված ինստիտուտները և անձինք

Նախագծի մշակմանը այլ ինստիտուտներ և անձինք չեն մասնակցել:
Ակնկալվող արդյունքը

Իրավական ակտի կիրառումը կնպաստի հողի շուկայի զարգացմանը, հողի հարկի բազայի և համայնքային բյուջեների ձևավորմանը:
ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
ՏԵՂԵԿԱՆՔ 

<<Հայաստանի Հանրապետության հողային ֆոնդի ըստ նպատակային նշանակության (կատեգորիաների) հողերի 2012թվականի կադաստրային գները (արժեքները) և կադաստրային զուտ եկամտի չափերը հաստատելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության կամ բացակայության մասին

1. Այլ իրավական ակտերում փոփոխությունների և/ կամ լրացումների անհրաժեշտությունը բացակայությում է: 
2. Միջազգային    պայմանագրերով ստանձնած պարտավորությունների հետ համապատասխանություն ստանձնած պարտավորություններ չկան:
ՏԵՂԵԿԱՆՔ

<<Հայաստանի Հանրապետության հողային ֆոնդի ըստ նպատակային նշանակության (կատեգորիաների) հողերի 2012թվականի կադաստրային գները (արժեքները) և կադաստրային զուտ եկամտի չափերը հաստատելու մասին>> ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների նվազեցման կամ ծախսերի ավելացման մասին
     ՀՀ կառավարության որոշման նախագծի ընդունումը պետական բյուջեում եկամուտների և ծախսերի ավելացում կամ նվազեցում չի առաջացնում:
ՀՀ կառավարությանն առընթեր անշարժ գույքի կադաստրի պետական կոմիտեի նախագահ Երվանդ Զախարյան
